
Prachetasakritam Vishnu Stotram

ப்ரசேதஸக்ரு’தம் விஷ்ணுஸ்தோத்ரம்

ப்ரசேதஸ ஊசு: ।
நதா:ஸ்ம ஸர்வவசஸாம் ப்ரதிஷ்டா² யத்ர ஶாஶ்வதீ ।
தமாத்³யந்தமஶேஷஸ்ய ஜக³த: பரமம் ப்ரபு⁴ம் ॥ 23॥
ஜ்யோதிராத்³யமநௌபம்யமண்வநந்தமபாரவத் ।
யோநிபூ⁴தமஶ்ஷஸ்ய ஸ்தா²வரஸ்ய சரஸ்ய ச ॥ 24॥
யஸ்யாஹ: ப்ரத²மம் ரூபமரூபஸ்ய ததா² நிஶா ।
ஸந்த்⁴யா ச பரமேஶஸ்ய தஸ்மை காலாத்மநே நம:॥ 25॥
பு⁴ஜ்யதேऽநுதி³நம் தே³வை: பித்ரு’பி⁴ஶ்ச ஸுதா⁴த்மக: ।
பீ³ஜபூ⁴தம் ஸமஸ்தஸ்ய தஸ்மை ஸோமாத்மநேந ம:॥ 26॥
யஸ்தமாஸ்யத்தி தீவ்ராத்மா ப்ரபா⁴பி⁴ர்பா⁴ஸயந்நப:⁴ ।
க⁴ர்மஶீதாம்ப⁴ஸாம் யோநிஸ்தஸ்மை ஸூர்யாத்மநே நம:॥ 27॥
காடி²ந்யவாந் யோ பி³ப⁴ர்த்தி ஜக³தே³தத³ஶேஷத: ।
ஶப்³தா³தி³ஸம்ஶ்ரயோ வ்யாபீ தஸ்மை பூ⁴ம்யாத்மநே நம:॥ 28॥
யத்³யோநிபூ⁴தம் ஜக³தோ பீ³ஜம் யத்ஸர்வதே³ஹிநாம் ।
தத்தோயரூபமீஶஸ்ய நமாமோ ஹரிமேத⁴ஸ:॥ 29॥
யோ முக²ம் ஸர்வதே³வாநாம் ஹவ்யபு⁴க்கவ்யபு⁴க்ததா² ।
பித்ரூ’ணாம் ச நமஸ்தஸ்மை விஷ்ணவே பாவகாத்மநே ॥ 30॥
பஞ்சதா⁴வஸ்தி²தோ தே³ஹே யஶ்சேஷ்டாம் குருதேऽநிஶம் ।
ஆகாஶயோநிர்ப⁴க³வாம்ஸ்தஸ்மை வாய்வாத்மநே நம:॥ 31॥
அவகாஶமஶேஷாணாம் பூ⁴தாநாம் ய: ப்ரயச்ச²தி ।
அநந்தமூர்திமாஞ்சு²த்³த⁴ஸ்தஸ்மை வ்யோமாத்மநே நம:॥ 32॥
ஸமஸ்தேந்த்³ரியஸர்க³ஸ்ய ய:ஸதா³ஸ்தா²நமுத்தமம் ।
தஸ்மை ஶப்³தா³தி³ரூபாய நம: க்ரு’ஷ்ணாய வேத⁴ஸே ॥ 33॥

க்³ரு’ஹ்ணாதி விஷயாந்நித்யமிந்த்³ரியாத்மாக்ஷராக்ஷர: ।
யஸ்தஸ்மை ஜ்ஞாநமூலாய நதா:ஸ்ம ஹரிமேத⁴ஸே ॥ 34॥
க்³ரு’ஹீதாநிந்த்³ரியைரர்தா²நாத்மநே ய: ப்ரயச்ச²தி ।
அந்த:கரணரூபாய தஸ்மை விஶ்வாத்மநே நம:॥ 35॥
யஸ்மிந்நநந்தே ஸகலம் விஶ்வம் யஸ்மாத்ததோ²த்³க³தம் ।
லயஸ்தா²நம் ச யஸ்தஸ்மை நம: ப்ரக்ரு’தித⁴ர்மிணே ॥ 36॥
ஶுத்³த: ⁴ ஸம்ல்லக்ஷ்யதே ப்⁴ராந்த்யா கு³ணவாநிவ யோऽகு³ண: ।
தமாத்மரூபிணம் தே³வம் நதா:ஸ்ம புருஷோத்தமம் ॥ 37॥
அவிகாரமஜம் ஶுத்³த⁴ம் நிர்கு³ணம் யந்நிரஞ்ஜநம் ।
நதாஸ்ஸ்ம தத்பரம் ப்³ரஹ்ம விஷ்ணோர்யத்பரமம் பத³ம் ॥ 38॥
அதீ³ர்க⁴ஹ்ரஸ்வமஸ்தூ²லண்வநமஶ்யாமலோஹிதம் ।
அஸ்நேஹச்சா²யமதநுமஸக்தமஶரீரிணம் ॥ 39॥
அநாகாஶமஸம்ஸ்பர்ஶமக³ந்த⁴மரஸம் ச யத் ।
அசக்ஷுஶ்ரோத்ரமசலமவாக்பாணிமமாநிஸம் ॥ 40॥
அநாமகோ³மத்ரஸுக²மதேஜஸ்கமஹேதுகம் ।
அப⁴யம் ப்⁴ராந்திரஹிதமநித்³ரமஜராமரம் ॥ 41॥
அரஜோஶப்³த³மம்ரு’தமப்லுதம் யத³ஸம்வ்ரு’தம் ।
பூர்வாபரேண வை யஸ்மிம்ஸ்தத்³விஷ்ணோ: பரமம் பத³ம் ॥ 42॥
பரமேஶத்வகு³ணவத்ஸர்வபூ⁴தமஸம்ஶயம் ।
நதா:ஸ்ம தத்பத³ம் விஷ்ணோர்ஜிஹ்வாத்³ரு’க்³கோ³சரம் ந யத் ॥ 43॥
இதி விஷ்ணுபுராணே சதுர்த³ஶாத்⁴யாயாந்தர்க³தம்

ப்ரசேதஸக்ரு’தம் விஷ்ணுஸ்தோத்ரம் ஸமாப்தம் ।
விஷ்ணுபுராண । அத்⁴யாய 14/23-43॥

